
Tuan,
PENUTUPAN HARIAN TERIMAAN SISTEM INSIST

Saya dengan hormatnya merujuk kepada perkara di atas.

2. Berdasarkan kepada prosedur terimaan di dalam Sistem INSIST, semua
terimaan yang diterima pada setiap hari hendaklah disemak dan selanjutnya
penutupan harian hendaklah dilaksanakan sebelum penyata pemungut
disediakan di dalam Sistem INSIST. Berdasarkan semakan didapati masih
terdapat cawangan MdI yang tidak membuat penutupan harian setiap hari.

3 Untuk makluman tuan, integrasi di antara Sistem INSIST dan 1GFMAS
yang akan bermula pada tahun 2017 kelak mengkehendaki penyediaan
penyata pemungut dibuat di dalam Sistem INSIST dan akan terus
dikemaskini di dalam Sistem 1GFMAS. Oleh itu, bagi memastikan semua
terimaan diperakaunkan dalam tempoh yang ditetapkan, penutupan harian
hendaklah dibuat setiap hari supaya penyediaan penyata pemungut dapat
dibuat di dalam Sistem INSIST. Di samping itu, ia adalah sebagai kawalan
dalaman bagi mengurangkan penyalahgunaan dan penyelewengan wang
awam. Implikasi daripada pelaksanaan ini, sekiranya penutupan harian tidak
dilakukan, modul daftar terimaan di dalam Sistem INSIST tidak dapat dibuka
dan resit tidak boleh dikeluarkan.

4, Oleh yang demikian, tuan/ puan hendaklah memastikan proses
penutupan harian dilaksanakan bagi semua terimaan yang masih belum
dibuat proses penutupan harian pada atau sebelum 15 Ogos

AMANAH BERKHIDMAT KUALITI MENINGKAT



2016. Selanjutnya, tuan/ puan dikehendaki memastikan semua penyata
pemungut disahkan di Sistem INSIST bagi semua terimaan pada atau

sebelum 15 September 2016.

5. Pen'guatkuasaan di dalam Sistem INSIST akan dilakukan seperti berikut:

i Bermula 16 Ogos 2016, tuan/ puan tidak boleh melaksanakan
proses terimaan pada hari berikutnya sekiranya tidak melaksanakan
proses penutupan harian bagi terimaan yang telah diterima pada hari
sebelumnya di dalam Sistem INSIST.

il. Selanjutnya, mulai 16 September 2016, tuan/ puan tidak boleh
melaksanakan proses terimaan pada hari berikutnya sekiranya tidak
mengesahkan Penyata Pemungut bagi terimaan yang telah diterima
pada hari sebelumnya di dalam Sistem INSIST.

6. Dengan pelaksanaan penutupan harian pada setiap hari ini, semua
permohonan pembatalan resit selepas penutupan harian hendaklah dihantar
melalui emel kepada Bahagian ini dengan melengkapkan Borang Permohonan
Pembatalan resit Selepas Penutupan Harian INSIST yang dilampirkan setelah
mendapat pengesahan daripada Pengarah Negeri/ Ketua Cawangan masing-
masing beserta dokumen sokongan.

o8 Segala perhatian dan kerjasama tuan/ puan berhubung perkara di atas
amatlah dihargai.

Sekian, terima kasih.

“"BERKHIDMAT UNTUK NEGARA"

Saya yang menurut perintah,

o e
(NAWIAH NTI MOHET)

Pengarah Bahagian Perakaunan
Jabatan Insolvensi Malaysia

